
РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

ЦАРИНСКА УПРАВА  

01.10.00.УП.001.02-ОБ.03.02
01.10.00.УП.001.02-ОБ.03.02

ЗАПИСНИК бр.8/2013
од одржан состанок на Советодавното тело
На ден 15.11.2013 година, Советодавното тело одржа состанок во просториите на Царинската управа со почеток во 11:00 часот, со претставници од:

· Царинска управа на Република Македонија
· МАКАМТРАНС

· Стопанска комора на Северозападна Македонија
· СИЗ Македонија ообраќај - АМЕРИТ,

· Стопанската комора на РМ,
· Сојузот на стопански комори на РМ

· Текстилен кластер и 
· Кабинет на заменик на претседателот на Владата задолжен за економски прашања 

и претставници на:

Државниот пазарен инспекторат

Државниот санитарен и здравствен инспекторат
Државен инспекторат за техничка инспекција и

Управата за јавни приходи
со следниот дневен ред:

1. Усвојување на записникот бр.6/2013 од одржаниот состанок на 26.09.2013 година
2. Презентирање на План за средби со бизнис заедницата на тема „Новини при вршење на инспекциски надзор поврзан со царинските постапки“
3. Презентација на Размената на податоци помеѓу Царинската управа и Управата за јавни приходи за поврат на ДДВ

4. Разно
На почетокот на состанокот, а поради присуството на претставниците на инспекторатите и Управата за јавни приходи, координаторот на СТ предложи на состанокот да се одржат презентациите од точките 2 и 3 на дневниот ред, а Советодавното тело наредната недела  да одржи посебен состанок на кој ќе се усвои записникот бр.6/2013 и ќе се разгледаат предложените материјали за овој состанок под точката разно.

Советодавното тело го прифати предлогот на координаторот, па се помина на точка 2 од дневниот ред по која излагање имаше Ѓорѓи Наумовски од Царинската управа кој ги информираше присутните дека пред овој состанок се одржа состанок на директорите на инспекторатите со директорот на Царинската управа на кој беше усвоен Планот за средби со бизнис заедницата на тема „Новини при вршење на инспекциски надзор поврзан со царинските постапки“. Наумовски го образложи планот за настаните, учесниците и ги наведе градовите каде ќе се одвиваат настаните, при што побара коморите да се изјаснат во делот на помош за организацијата на настаните најбрзо што може. Претставниците на коморите начелно се согласија, но истакнаа дека е потребна интерна комуникација во нивните организации.  Наумовски предложи да се добијат одговори што е можно најбрзо, на почетокот на следната седмица. Исто така, членките беа замолени да предложат и теми и прашања за настаните.
По третата точка излагање имаше Славица Кутиров од Царинската управа која накратко ги запозна присутнитте со активностите за реализација на проектот за воспоставување на електронска размена на податоци за поврат на ДДВ помеѓу Царинската управа и Управата за јавни приходи, која размена се планира да се воспостави преку изработка на интерфејс за размена на податоци помеѓу двете институции, во рамките на новиот Систем за обработка на царински декларации. Исто така присутните беа запознаени со привременото решение за подобрување на електронска размена на податоци за враќање на ДДВ помеѓу ЦУ и УЈП, односно со Системот за размена на податоци помеѓу ЦУ и УЈП и новиот Сервис за проверка на излезот на стока од Република Македонија при извозна постапка, кое решение се планира УЈП да започне да го користи во првата половина на декември 2013 година.
По барање на советникот Дејан Рајчановски СТ отвори дискусија по материјалот доставен од Текстилниот кластер за проблемите околу функционирањето на е-лон апликацијата. Претставникот на текстилниот кластер изнесе забелешки од компаниите корисници на системот. Од страна на ЦУ беше презентирана анализа на пројавените проблеми од корисниците, при што се изнесе дека во претходниот период од 30 дена преку системот се разменети преку 3000  пораки, а пријавени се 15 проблеми. Дел од овие проблеми се должат на технички проблеми, а за нивно надмунување ЦУ спроведува набавка за нова техничка платформа, која ќе биде ставена во функција до крајот на годината. Останатиот дел од проблемите се последица на грешки во начинот на користење од страна на компаниите корисници. Заради надминување на овие грешки, беше донесен заклучок Царинската управа да го достави издадениот Прирачник за работа со оваа апликација до Текстилниот кластер, а на 22.11.2013 год. (петок), Текстилниот кластер да организира презентација за сите заинтересирани корисници на оваа апликација.
Со исцрпување на дневниот ред Советодавнотот тело го заврши состанокот. Наредниот состанок на Советодавното тело ќе се одржи најдоцна до последната недела на ноември.

                                                                                                           Координатор,

                                                                                                      Методи Мицевски

Бр. 10-000595/13-00
Скопје, 25.11.2013

